
shrI mUkAmbikA stotra

ஶ்ரீமூகாம்பி³காஸ்தோத்ரம்

மூலாம்போ⁴ருஹமத்⁴யகோணவிலஸத் ப³ந்தூ⁴கராகோ³ஜ்ஜ்வலாம்
ஜ்வாலாஜாலஜிதேந்து³காந்தி லஹரீம் ஆநந்த³ஸந்தா³யிநீம் ।
ஹேலாலாலிதநீலகுந்தலத⁴ராம் நீலோத்பலாபா⁴ம்ஶுகாம்
கோல்லூராத்³ரிநிவாஸிநீம் ப⁴க³வதீம் த்⁴யாயாமி மூகாம்பி³காம் ॥ 1॥
பா³லாதி³த்ய நிபா⁴நநாம் த்ரிநயநாம் பா³லேந்து³நாபூ⁴ஷிதாம்
நீலாகாரஸுகேஶிநீம் ஸுலலிதாம் நித்யாந்நதா³நப்ரதா³ம் ।
ஶங்க²ஞ்சக்ரக³தா³ऽப⁴யம் ச த³த⁴தீம் ஸாரஸ்வதார்த²ப்ரதா³ம்
தாம் பா³லாம் த்ரிபுராம் ஶிவேநஸஹிதாம் த்⁴யாயாமி மூகாம்பி³காம் ॥ 2॥
மத்⁴யாஹ்நார்கஸஹஸ்ரகோடிஸத்³ரு’ஶாம் மாயாந்த⁴காரஸ்தி²தாம்
மாயாஜாலவிராஜிதாம் மத³கரீம் மாரேண ஸம்ஸேவிதாம் ।
ஶூலம்பாஶகபாலபுஸ்தகத⁴ராம் ஶுத்³தா⁴ர்த²விஜ்ஞாநதா³ம்
தாம் பா³லாம் த்ரிபுராம் ஶிவேநஸஹிதாம் த்⁴யாயாமி மூகாம்பி³காம் ॥ 3॥
ஸந்த்⁴யாராக³ஸமாநநாம் த்ரிநயநாம் ஸந்மாநஸை: பூஜிதாம்
சக்ராக்ஷாப⁴யகம்பு³ஶோபி⁴தகராம் ப்ராலம்ப³வேணீயுதாம் ।
ஈஶத்பு²ல்லஸுகேதகீவரத³லைரப்⁴யர்சிதாம் தாம் ஶிவாம்
தாம் பா³லாம் த்ரிபுராம் ஶிவேநஸஹிதாம் த்⁴யாயாமி மூகாம்பி³காம் ॥ 4॥
சந்த்³ராதி³த்யஸமாநகுண்ட³லத⁴ராம் சந்த்³ரார்ககோடிப்ரபா⁴ம்
சந்த்³ரார்காக்³நிவிலோசநாம் ஶஶிமுகீ²ம் இந்த்³ராதி³ஸம்ஸேவிதாம் ।
ப⁴க்தாபீ⁴ஷ்டவரப்ரதா³ம் த்ரிநயநாம் சிந்தாகுலத்⁴வம்ஸிநீம்
மந்த்ராராதி³ வநே ஸ்தி²தாம் மணிமயீம் த்⁴யாயாமி மூகாம்பி³காம் ॥ 5॥
கல்யாணீம் கமலேக்ஷணாம் வரநிதி⁴ம் வந்தா³ருசிந்தாமணிம்
கல்யாணாசலஸம்ஸ்தி²தாம் க⁴நக்ரு’பாம் மாயாம் மஹாவைஷ்ணவீம் ।
கல்யாம் கம்பு³ஸுத³ர்ஶநாऽப⁴யகராம் ஶம்பு⁴ப்ரியாம் காமதா³ம்
கல்யாணீம் த்ரிபுராம் ஶிவேந ஸஹிதாம் த்⁴யாயாமி மூகாம்பி³காம் ॥ 6॥

காலாம்போ⁴த⁴ரகுண்ட³லாஞ்சிதமுகா²ம் கர்பூரவீடீயுதாம்
கர்ணாலம்பி³தஹேமகுண்ட³லத⁴ராம் மாணிக்யகாஞ்சீத⁴ராம் ।
கைவல்யைகபராயணாம் கலமுகீ²ம் பத்³மாஸநே ஸம்ஸ்தி²தாம்
தாம் பா³லாம் த்ரிபுராம் ஶிவேநஸஹிதாம் த்⁴யாயாமி மூகாம்பி³காம் ॥7॥
நாநாகாஞ்சிவிசித்ரவஸ்த்ரஸஹிதாம் நாநாவிதை⁴ர்பூ⁴ஷிதாம்
நாநாபுஷ்பஸுக³ந்த⁴மால்யஸஹிதாம் நாநாஜநாஸேவிதாம் ।
நாநாவேத³புராணஶாஸ்த்ரவிநுதாம் நாநாகலித்³ரப்ரதா²ம்
நாநாரூபத⁴ராம் மஹேஶமஹிஷீம் த்⁴யாயாமி மூகாம்பி³காம் ॥ 8॥
ராகாதாரகநாயகோஜ்வலமுகீ²ம் ஶ்ரீகாமகாம்யப்ரதா³ம்
ஶோகாரண்யத⁴நஞ்ஜயப்ரதிநிபா⁴ம் கோபாடவீசந்த்³ரிகாம் ।
ஶ்ரீகாந்தாதி³ஸுரார்சிதாம் ஸ்த்ரியமிமாம் லோகாவலீநாஶிநீம்
லோகாநந்த³கரீம் நமாமி ஶிரஸா த்⁴யாயாமி மூகாம்பி³காம் ॥ 9॥
காஞ்சீகிங்கிணிகங்கணாஞ்சிதகராம் மஞ்ஜீரஹாரோஜ்வலாம்
சஞ்சத்காஞ்சநகிரீடகடிதா³மாஶ்லேஷபூ⁴ஷோஜ்ஜ்வலாம் ।
கிஞ்சித்காஞ்சநகஞ்சுகே மணிமயே பத்³மாஸநே ஸம்ஸ்தி²தாம்
பஞ்சாத்³யஞ்சிதஸஞ்சரீம் ப⁴க³வதீம் த்⁴யாயாமி மூகாம்பி³காம் ॥ 10॥
ஸௌவர்ணாம்பு³ஜமத்⁴யகாஞ்சிநயநாம் ஸௌதா³மிநீஸந்நிபா⁴ம்
ஶங்க²ஞ்சக்ரவராப⁴யாநி த³த⁴தீம் இந்தோ:³ கலாம் பி³ப்⁴ரதீம் ।
க்³ரீவேயாஸக்தஹாரகுண்ட³லத⁴ராம் ஆக²ண்ட³லாதி³ஸ்துதாம் மாயாம்
விந்த்⁴யநிவாஸிநீம் ப⁴க³வதீம் த்⁴யாயாமி மூகாம்பி³காம் ॥ 11॥
ஶ்ரீமந்விப⁴வேந ஸுரைர்முநிக³ணைரப்ஸரோபாஸ்ய ஸேவ்யாம்
மந்த்ராராதி³ஸமஸ்ததே³வவநிதை:ஸம்ஶோப⁴மாநாம் ஶிவாம் ।
ஸௌவர்ணாம்பு³ஜதா⁴ரிணீம் த்ரிநயநாம் மோஹாதி³ காமேஶ்வரீம்
மூகாம்பா³ம் ஸகலேஶஸித்³தி⁴வரதா³ம் வந்தே³ பராம் தே³வதாம் ॥ 12॥
இதி ஶ்ரீமூகாம்பி³காஸ்தோத்ரம் ஸம்பூர்ணம் ॥

Verses 1,2,3,6 and 7 together (with slight variation)

form Mookambika Pancharatna stotra.

